
Ndɔ joo go-tɨ, taana̰ tò mḛḛ ɓe-tɨ kɨ́ Kana̰ dɔnangɨ 
Galile-tɨ. Kɔ̰ Jeju a̰ lo-é-tɨ nɔ̰ɔ̰ rəm, ɓá Jeju kɨ̀ njéndó 
né-je liə kàrè ꞌɓa-dé lo-é-tɨ tɔ. 



Yibɨ nduu tingə, rəmə kɔ̰ Jeju idə-é panè: «Yibɨ nduu 
goto ngá.» Kɔ̰-é idə njérakullə-je panè: «Né lay kɨ́ à 
kidə-si ya ꞌrai.» 



Jeju idə-dé panè: «Ungi man rusɨ jo-je 
kinlé. Rəmə dꞌungɨ man-tɨ adɨ rusɨ 
tḛnḛnḛ-tḛnḛnḛ.» Təl idə-dé panè: «Ɔdi 
ɔwi-né adi njèkoo go nékuso» ə dḛ dꞌɔdɨ 
dꞌɔw-né dꞌadɨ-é ya tɔ. 



Lokɨ njèkoo go nékuso na̰ man kɨ́ ꞌtəl-é yibɨ nduu-tɨ lé 
rəmə, ḛ gə lo kɨ́ ḭ-tɨ al, ngà njérakullə-je kɨ́ dꞌɔdɨ man lé 
ɓá ꞌgə majɨ. Njèkoo go 
nékuso ɓa njètaa dené lé 
ə panè: Dow-je lay lé, 
yibɨ nduu kɨ́ majɨ ɓá ꞌləbɨ 
kete-kete ə ḛ kɨ́ majɨ n̰a̰
al ɓá dꞌin̰ə gogɨ adɨ yibɨ 
ra dow-je ɓá ꞌləbɨ 
ɓəy. Ngà i rəmə, 
yibɨ nduu kɨ́ majɨ 
ɓá i in̰ə gogɨ sar 
ngɔsnè 
ɓəy wa? 



Nékɔjɨ-je kɨ́ Jeju ra lé, ḛ kin ɓá to kɨ́ dɔsa̰y. Ḛ ra mḛḛ 
ɓe-tɨ Kana̰, dɔnangɨ Galile-tɨ 
tɔjɨ-né tɔ́gɨ-é ndaa-tɨ rəsɨ 
ə njéndó né-je liə 
dꞌadɨ-é mḛḛ-dé. 



Go-tɨ, Jeju ɔw mḛḛ kəy-tɨ lə Piyər rəmə, oo məm Piyər 
kɨ́ dené tò nangɨ, ꞌningə́ ində-é adɨ rɔ-é tungə pil-pil. 



Ɓa Jeju ɔdɨ rɔ ji-é rəmə, ꞌningə́ lé in̰ə-é. Go-tɨ, ḛ ḭ taá oo 
go-dé kɨ̀ nékuso.



Ta losɔlɔ biri, kɨ́ kàdɨ̀ ur lé, dow-je dꞌutɨ njémɔ̰y-je lay, kɨ̀ 
dḛ kɨ́ ndil-je kɨ́ majɨ al ꞌra-dé, ꞌree sə-dé rɔ Jeju-tɨ. 
Dow-je lay kɨ́ mḛḛ 
ɓebo-tɨ ya kəwna̰
takəy-tɨ kɨ́ Jeju isɨ-tɨ. 



Jeju adɨ lapiya dow-je n̰a̰ kɨ́ mɔ̰y-je kɨ́ gay-gay ulə 
kəm-dé ndoo rəm, tubə ndil-je kɨ́ majɨ al n̰a̰ dɔ 
dow-je-tɨ tɔ. Ngà ḛ adɨ ndil-je kɨ́ majɨ al lé ꞌpa ta al, 
kdɔ dḛ ꞌgə-é lay.



Kosɨ dow-je lay ya ꞌsangɨ kadɨ dꞌɔdɨ rɔ-é, kdɔtalə tɔ́gɨ tḛḛ 
rɔ-é-tɨ rəmə, adɨ-dé lapiya-lapiya ya lay.



Dow-je sɔ dꞌun dow kɨ́ rɔ-é oy mburukɨ ꞌree siə rɔ-é-tɨ. 



Ngà kosɨ dow-je kɨ́ ꞌna̰̰ kinlé ra adɨ 
lo kɔw siə rɔ Jeju-tɨ goto. Beɓa dḛ 
dꞌal ꞌngin̰ə jam kəy ꞌsɔbɨ-né dɔ 
lo kɨ́ Jeju isɨ-tɨ ə dꞌun njèrɔkoy 
mburukɨ lé kɨ̀ tuwə tò-é, 
dꞌulə-é kɨ̀ kəm bole 
jamkəy go 
Jeju-tɨ. 



Lokɨ Jeju oo kadmḛḛ lə-dé bè rəmə, idə njèrɔkoy 
mburukɨ lé panè: «Ngon-m! 
Majal-je lə-i tokɨ kin̰ə 
go-é kɔgɨ.» Beɓa Jeju 
təl idə njèrɔkoy 
mburukɨ lé panè: 
Mꞌun ndu mꞌadɨ-i 
mꞌpanè: «ꞌḬ taá, 
ꞌun tuwə lə-i ə 
ꞌɔw ɓee lə-i.» 



Jeju al mḛḛ tò-tɨ, ə njéndó né-je liə dꞌal go-é-tɨ. Rəmə, 
tajinatɨ nè ya yə́lbo tḛḛ sə-dé busɨ, 
ulə mbḭḭ-mbḭḭ dɔ babo-tɨ adɨ 
pungum man ɔw kɨ̀ tò yó-je 
kɨ nè-je adɨ tò ɔw kɨ̀ 
nduy sə-dé. Ya rəmə 
Jeju tò tò ɓi. 



Jeju pa sə-dé panè: «Sə̰i dow-je kɨ́ kadmḛḛ lə-si to kɨ́ 
ndḛ bè kan! ꞌƁəli n̰a̰ bè kdɔ ri wa!» Rəmə ḛ ḭ taá ndángɨ 
yə́l, kɨ̀ babo lé, adɨ lo təl tò ndingɨ. Né kɨ́ ra-né kinlé, ɔr 
ndil-dé adɨ ꞌpa-na̰ ta dan-dé-tɨ ꞌpanè: 
«Dow kanlé to dow kɨ́ ban ya 
ɓá yə́l-je kɨ̀ babo-je 
kàrè ꞌtəl rɔ-dé go 
ta-tɨ liə bè wa?»



Kdɔ Lubə ndigɨ dow-je kɨ́ dɔnangɨ-tɨ 
nè n̰a̰, ɓá adɨ-dé-né ngon kàl liə, kdɔ 
kadɨ dow kɨ́ rá-rá kɨ́ adɨ-é mḛḛ-é rəmə 

oy al, ngà kadɨ isɨ kəm 
ya sartagangɨ. 



Rɔm-je 3:23 Kdɔtalə kɔr kəm dow goto: Dow-je lay ya ꞌra 
majal adɨ ꞌnal riɓa lə Lubə; 

Rɔm-je 6:23 Kdɔtalə nékugə dɔji majal to koy; ngà kadkare 
lə Lubə to kiskəm sartagangɨ kɨ̀ takul nam kàdɨ̀ ꞌƁaɓe-tɨ lə-ji 

Jeju Kristɨ.

Əbrə-je 9:27 Ə titɨ kɨ́ tò kadɨ dow oy nja káre-rè ya ə go-tɨ to 
ta kɨ́ gangɨ kinlé, 

Epɛjɨ-je 2:8,9 Kdɔtalə sə̰i aji kɨ̀ takul ramajɨ kɨ̀ kəm rəbɨ 
kadmḛḛ. Né kinlé ḭ rɔ-si sə̰i-tɨ al, ngà to kadkare lə Lubə. 

Né-é kinlé ree kɨ̀ takul kullə ra-si-je al, adɨ dow à kində-né 
kàdɨ̀-é al.



Rɔm-je 10:9,10 Kinə ꞌpa ta-i-tɨ rəsɨ ꞌpanè Jeju to ꞌƁaɓe ə 
kinə ꞌadɨ mḛḛ-i adɨ ꞌgə majɨ kɨ́ Lubə adɨ-é tɔsɨ ndəl ində lo 

tḛḛ dan dow-je-tɨ kɨ́ dꞌoy rəmə, ꞌa kajɨ. 

Kdɔtalə kadmḛḛ ɓá ta ɔr-né dɔ dow-tɨ ə ta kɨ́ dow pa ta-é-tɨ 
rəsɨ ɓá à kajɨ-né, titɨ kɨ́ ꞌndàngɨ-né mḛḛ mbete-tɨ 

kɨ́ aa njay ꞌpanè: 

Ja̰ 3:16,17 Kdɔ Lubə ndigɨ dow-je kɨ́ dɔnangɨ-tɨ nè n̰a̰, ɓá 
adɨ-dé-né ngon kàl liə, kdɔ kadɨ dow kɨ́ rá-rá kɨ́ adɨ-é mḛḛ-é 

rəmə oy al, ngà kadɨ isɨ kəm ya sartagangɨ.

Kdɔ Lubə ulə Ngon-é dɔnangɨ-tɨ kdɔ kadɨ-é gangta dɔ 
dow-je-tɨ kɨ́ dɔnangɨ-tɨ al, ngà kadɨ dow-je kɨ́ dɔnangɨ-tɨ 

nè dꞌajɨ kɨ̀ takul-é.



1 Ja̰ 5:11-13 Ooi, ta kɨ́ ꞌpa sɔbɨ dɔ Ngon lé ɓan: Lubə adɨ-ji 
kiskəm kɨ́ sartagangɨ ə kiskəm kinlé ḭ rɔ Ngon-é-tɨ. 

Dow kɨ́ adɨ mḛḛ-é Ngon lə Lubə rəmə isɨ kəm; ngà dow kɨ́ 
adɨ mḛḛ-é Ngon lə Lubə al lé, isɨ kəm al. 

Mꞌndàngɨ ta-je kinlé mꞌadɨ-si, kdɔ kadɨ ꞌgəi kɨ́, sə̰i kɨ́ adi 
mḛḛ-si Ngon lə Lubə lé, isi kəm sartagangɨ.

